
Broj: 01-...../11.
Sarajevo/ Mostar/ Banja Luka/ Tuzla, 25.02.2011.godine 

Ministarstvo pravde Bosne i Hercegovine
n/r gosp. Bariša Čolak, ministar

Poštovani gosp. Čolak,
Prije svega, želimo Vam zahvaliti za korektnu dosadašnju suradnju i podršku radu pet organizacija civilnog društva (Udruženje “Vaša prava Bosne i Hercegovine“, Asocijacija za demokratske inicijative (ADI), Helsinški komitet za ljudska prava Bosne i Hercegovine, Centri civilnih inicijativa (CCI) i Biro za ljudska prava Tuzla), koje na temelju potpisanog Memoranduma, sustavno prate provedbu reformskih mjera i aktivnosti iz Akcionog plana Strategije za reformu sektora pravde u Bosni  i Hercegovini  (SRSP u BiH). Također, izuzetno cijenimo Vaše napore da se u Parlamentarnoj skupštini BiH u proteklom periodu usvoji Zakon o besplatnoj pravnoj pomoći, koji je već dva puta odbijen, uz podsjećanje da je na 48. sjednici Doma naroda Parlamentrane skupštine Bosne i Hercegovine, koja je održana 13.07.2010. godine, drugi put odbijen prijedlog Okvirnog zakona o  besplatnoj  pravnoj pomoći, što znatno usporava procese i aktivnosti  vezane za reformu pravosuđa u Bosni i Hercegovini.

U godišnjem izvještaju spomenutih organizacija civilnog društva o provedbi Akcionog plana za provedbu SRSP u BiH za period januar – decembar 2010, kao najveći izazov cjelokupnoj reformi pravosuđa, istaknuta je neophodnost donošenja Okvirnog zakona o besplatnoj pravnoj pomoći  kako bi se  poboljšao kvalitet pružanja besplatne pravne pomoći za najugroženije kategorije stanovništva u našoj zemlji, o čemu ste i Vi govorili na 04. ministarskoj konferenciji, održanoj, 22.12.2010. godine. 
Kod već postojećih zakona o besplatnoj pravnoj pomoći koji se primjenjuju u Republici Srpskoj,  Distriktu Brčko i pojedinim kantonima u Federaciji Bosne i Hercegovine uočeno je niz nedostataka, kako u raznovrsnosti subjekata u pružanju besplatne pravne pomoći, nezastupljenosti svih pravnih oblasti, neujednačenosti kriterija za fizičke osobe, kompliciranog finansijskog kriterija, pa sve do neovisnosti organa koji pružaju besplatnu pravnu pomoć. Svi ovi nedostaci ukazuju  na potrebu  hitnog rješavanja,  odnosno donošenja Zakona o besplatnoj pravnoj pomoći  na državnom  nivou, kao i usaglašavanje odnosno harmonizaciju postojećih zakona,  kako bi se velikom broju, prije svega, ugroženih kategorija  građana omogućilo pravo na besplatnu pravnu pomoć.

Zbog svega navedenog, poštovani ministre Čolak, gore spomenute nevladine organizacije Vas žele, još jednom,  podsjetiti i zamoliti da istrajete u Vašim namjerama da se ovaj važan zakon uskoro ponovo dostavi u parlamentarnu proceduru Parlamentarne skupštine BiH, jer je njegovo donošenje presudno  za ispunjavanje ključnih evropskih i međunarodnih konvencija, te brži pristup Bosne i Hercegovine  Evropskim integracijama.

Nadamo se da će različiti modeli pružanja besplatne pravne pomoći  u Bosni i Hercegovini biti napokon prevaziđeni, te da će se donošenjem Okvirnog zakona o besplatnoj pravnoj pomoći  osigurati sveobuhvatan i održiv sistem besplatne pravne pomoći, koji će biti dovoljan  da osigura minimum jednakosti pred zakonom, a na zadovoljstvo svih građana u Bosni i Hercegovini, posebno onih najugroženijih. 
Za sve dodatne informacije, Vaša pitanja i komentare, možete nas kontaktirati na:

‘‘Vaša prava BiH‘‘ – Safeta Hadžića broj 66A; 71000 Sarajevo, tel/fax +387 33 789 105,  
e-mail: ahmets@vasaprava.org  ; mob. 063/347 895 (Ahmet Salčin)
Uz uvjerenje da će se naša korektna suradnja nastaviti, srdačno Vas pozdravljamo.
S poštovanjem.




     

 Za 5 organizacija civilnog društva:







                      Ahmet Salčin
Zamjenik direktora za pravna pitanja 

       Vaša prava BiH

